
   Эпир — çĕртен, шывран та сывлăшран.

Эпир — хĕн-асапран, йăл кулăран,

Эпир — кĕвĕçӳрен; юратуран,

Эпир — тăнăçлăхран, çапăçуран.

Эпир — пит аякри аваллăхран.



Тымар сĕткенĕ пĕтĕмпех упрать:

Манра — ман несĕл хурлăхĕ-ыратăвĕ,

Манра — ун çутă шанчăкĕ-юратăвĕ,

Манра — ун чăнлăхшăн çӳннин пăлханăвĕ.

Ман несĕл чунĕ-кăмăлĕ — манра.



Килет çак аслă пурнăç тымартан.

Ман ывăлра та — ман таса сăпайлăхăм,

Ман ывăлра та — манăн курайманлăхăм.

Эппин, пуласлăхра та сĕм аваллăхăн

Кăварĕ сӳнмĕ.

Пĕл çавна, тăшман!

  